
0.0.1 chiggalasuttaṃ

1. seyyathāpi bhikkhave, puriso mahāsamudde ekac-

chiggalaṃ yugaṃ1 pakkhipeyya. tatrassa2 kāṇo kac-

chapo. so vassasatassa vassasatassa accayena sakiṃ

ummujjeyya. taṃ kimmaññatha bhikkhave, api nu so

kāṇo kacchapo vassasatassa vassasatassa accayena

sakiṃ sakiṃ ummujjanto amusmiṃ ekacchiggale yuge

gīvaṃ paveseyyāti3 ? yadi nūna bhante, kadāci kara-

haci dīghassa addhuno accayenāti.

2. khippataraṃ kho so bhikkhave, kāṇo kacchapo vas-

sasatassa vassasatassa accayena sakiṃ sakiṃ ummuj-

janto amusmiṃ ekacchiggale yuge gīvaṃ paveseyya,

natvevāhaṃbhikkhave, sakiṃ vinipātagatena4 bālena

manussattaṃ vadāmi.

3. taṃ kissa hetu: nahettha bhikkhave, atthi dham-

macariyā puññakiriyā. aññamaññakhādikā ettha bhik-

khave, vattati dubbalakhādikā. taṃ kissa hetu; adiṭ-

ṭhattā bhikkhave, catunnaṃ ariyasaccānaṃ. katame-

saṃ catunnaṃ: dukkhassa ariyasaccassa dukkhasa-

mudayassa ariyasaccassa dukkhanirodhassa ariyasac-

cassa dukkhanirodhagāminī paṭipadāya ariyasaccassa.

1ekaṃjiggalayugaṃ-sī 1.
2tatrāpissa-machasaṃ, syā.
3pavisissāti-sīmu, sī 1, 2.
4vinipātaṃgatena-sī 1, 2.

4. tasmātiha bhikkhave, idaṃ dukkhanti yogo kara-

ṇīyo ayaṃ dukkhasamudayoti yogo karaṇīyo ayaṃ duk-

khanirodhoti yogo karaṇīyo ayaṃ dukkhanirodhagā-

minī paṭipadāti yogo karaṇīyoti.

